3 სექტემბერს, TV  პირველის ეთერში  (ინგა  გრიგოლიასთან) სოციალურ  თემებზე გასული სიუჟეტების  შესახებ:
1.ქეთევან  ციხისთავი  (  ქეთო ციხისელი  გვარი შეცდომით დასახელდა. ),  სოფელ ნაფარეულის  მკვიდრი,  პ/ნ 20001010191. დაბ.1927 წ. 1.07   . ამ ქალბატონზე ინფორმაცია შევიდა   კახეთის რეგიონულ სერვისცენტრში 2019 წლის  26 აგვისტოს. იმავე დღეს  ჩაერთო სოციალური მუშაკი. აღმოჩნდა, რომ  ამ ქალბატონის ერთი შვილი  გარდაცვლილია, მეორე კი ალკოჰოლდამოკიდებული. ჰყავს ერთი შვილიშვილი, რომელმაც  მოხუც ბებიას  სახლი გაუყიდა და ქუჩაში დატოვა.  სოფელმა,  (ნაფარეულის გამგეობამ )შეასახლა ბინაში და გამოუყო მომვლელი, რომელიც განაგებდა  მოხუცის  პენსიას და სოციალურ დახმარებას. მაგრამ მომვლელი იქცეოდა არაკეთილსინდისიერად და  სოციალური აგენტის  მოთხოვნაზე, რატომ არ  პატრონობდა  ჯეროვნად, უპასუხა, ასეთი სოფელში  ბევრი მყავს და ყველგან ვერ  ვასწრებ მისვლასო.  იმავე  წუთას დაიწყეს  ზრუნვა, როგორ  გადეყვანათ თავშესაფარში. ამიტომ სოფლის მუნიციპალიტეტს და ასევე თელავის  მუნიციპალიტეტს სთხოვეს  შუამდგომლობა თავშესაფარში გადაყვანასთან დაკავშირებით. შეგროვდა  ყველა საჭირო დოკუმენტი,  უკვე  2019 წლის 27  აგვისტოს გაიგზავნა  დეპარტამენტში და  მოითხოვეს  გადაუდებელი წესით ჩარიცხვა თავშესაფარში ( წინასწარ ესაუბრნენ წნორის თავშესაფარს, სადაც  გამოჩნდა ერთი ადგილი. მაგრამ თავშესაფარმა  ჩარიცხვაზე უარი  განაცხადა, კომისიის  გადაწყვეტილების გარეშე  ვერ  მივიღებთო.).  ელოდებიან კომისიის გადაწყვეტილებას. 

2. მარო ღვინიაშვილი- სიუჟეტში (მათხოვრობს)  ამბობს, რომ  შვილები გარდაეცვალა, უპატრონოა,  ცხოვრობს ავლაბარში, დანგრეულ სახლში, არ აქვს სოციალური,  თითქმის, სულ მშიერია. თავშესაფარში  ჩარიცხვაზე კი უარი  უთხრეს. 
ასეთი პიროვნება  ვერ მოიძებნა  ვერც ისანი-სამგორის და ვერც დიდუბე-ჩუღურეთის  სერვისცენტრების  მიერ.   ამ სახელისა და გვარის  ქალი  არ მოიძებნა  არც    საპენსიო  ბაზით, არც შეჩერებული პენსიების მონაცემების  მიხედვით  ქვეყნის  მასშტაბით, არც  რომელიმე თავშესაფარში   მიმართვის საფუძველზე.მოხდა შედარება სიუჟეტიდან  ამოღებული ფოტოს მეშვეობითაც.    როგორც ჩანს,  წინა შემთხვევის მსგავსად,  აქაც  შეცდომითაა გვარი  დასახელებული ან  ეს  ქალბატონი შეგნებულად  მალავს გვარს,  სახელს და  მისამართს.


3. ნინო კაპანაძე- სოციალურად დაუცველი 
 სსიპ სოციალური მომსახურების  გლდანი- ნაძალადევის სერვის ცენტრს 2019 წლის 29 მაისს წერილი № 04/27990-ით მომართა ისანი- სამგორის სერვის ცენტრმა,  რომელსაც  თავის მხრივ მიმართა მეურვეობა მზრუნველობის დეპარტამენტმა  სახალხო დამცველის აპარატიდან შემოსული მიმართვის საფუძველზე. მომართვას  თან ახლდა სოციალურ ქსელში გავრცელებული ვიდეო ნინო კაპანაძის (პ/ნ: 54001024864) ოჯახის უკიდურესი გაჭირვების შესახებ.   განხორციელდა ვიზიტი ოჯახის ფაქტობრივ საცხოვრებელ მისამართზე: თემქის ყოფილი სახანძროს შენობა, სადაც ნინო კაპანაძე ცხოვრობს შვილებთან არჩილ (დაბ: 28/03/2006; პ/ნ: 01250045885 ), ანა (დაბ: 30/07/2012; პ/ნ:01550016926 ), ქეთევანი (დაბ:01/08/2014; პ/ნ:01650064885 ), დავითი (დაბ: 11/04/2016პ/ნ: 01550113265) და ელენე (დაბ: 23/07/2017 პ/ნ:01650148299 ) კაპანაძეებთან ერთად, ხოლო მისი  უფროსი, სრულწლოვანი ქალიშვილი მარიამ კაპანაძე დაქორწინებულია და ცხოვრობს კახეთში მეუღლესთან ერთად. 
ნინო კაპანაძე ცხოვრობს ყოფილი სახანძროს შენობაში, სადაც   კერძო პირების დახმარებით საცხოვრებლად მოწყობილი აქვს  2 საძინებელ ოთახი და სამზარეულო. თუმცა, სახლი  საჭიროებს სარემონტო სამუშაოებს (მოსაწესრიგებელია ჭერის და იატაკის პრობლემა), ასევე მოსაწესრიგებელია კომუნალური პრობლემა, სახლში არ არის შეყვანილი ბუნებრივი აირი და ელ. ენერგია.   ნინოს მიერ მოწოდებული ინფორმაციით, ზამთარში თბებიან შეშის ღუმელით, თუმცა, როგორც ნინომ აღნიშნა, ამჟამად ღუმელი აღარ აქვს.
        არასრულწლოვნებს არ ქონდათ დაბადების დამადასტურებელი მოწმობები, ამიტომ სოციალური მუშაკის დახმარებით ნინომ  მიმართა იუსტიციის სახლს და გამოთხოვილ იქნა განმეორებითი დაბადების მოწმობები. არასრულწლოვანი არჩილ კაპანაძე  (პ/ნ: 01250045885 )  ირიცხება N114 საჯარო სკოლაში, თუმცა 2018-2019 სასწავლო წელს არ უვლია სკოლაში, რის მიზეზადაც დედა ასახელებს შესაფერისი ტანსაცმლის არ ქონას. აღსანიშნავია რომ არასრულწლოვნებს აქვთ საკმაო რაოდენობის ტანსაცმელი, რომელსაც დედა არ მიიჩნევს შესაფერისად იმისათვის, რომ აღნიშნული ტანსაცმლით იარონ სკოლაში.  ზემოთაღნიშნულიდან გამომდინარე, არასრულწლოვანს შეჩერებული აქვს მოსწავლის სტატუსი, ხოლო ანი კაპანაძე (პ/ნ:01550016926) ამჟამად არის სასკოლო ასაკის და ჯერ მშობლის მიერ არ მომხდარა მისი დარეგისტრირება. მოცემულ მომენტში მიმდინარეობს რესურს ცენტრთან მუშაობა არჩილის მოსწავლის სტატუსის აღდგენის და  ანის პირველ კლასში დარეგისტრირების მიზნით. 
       ნინოს გადმოცემით,  მას  „დედების ფონდმა“ შეუძინა სარეცხი მანქანა, ასევე კერძო პირებმა აჩუქეს კარადა, საწოლი და ორი ტელევიზორი, თუმცა უშუქობის გამო, მათ ვერ იყენებს. ასევე, ოჯახს დაეხმარნენ  ბავშვებისთვის მცირეოდენი ტანსაცმლით  და საკვებით ერთჯერადად.
   ოჯახისთვის ყველაზე დიდ პრობლემას ამჟამად წარმოადგენს ის, რომ საცხოვრებელი არ არის დარეგისტრირებული ნინო კაპანაძის  სახელზე. საჭიროა მას მიენიჭოს აბონენტის ნომერი, რის შემდეგაც შესაძლებელი გახდება ელ. ენერგიით უზრუნველყოფა. 
 მოხდა სოციალური მუშაკის მიერ ნინოს ინფორმირება, თუ რა სახის დახმარების გაწევა შეიძლებოდა მისთვის და დაბარებულ იქნა სოციალური მომსახურების სააგენტოში განცხადებების დაწერის მიზნით. რამოდენიმე დღის გასვლის შემდგომ, როდესაც ნინო კაპანაძე არ გამოცხადდა სოციალური მომსახურების სააგენტოში, სოციალური მუშაკი კვლავ დაუკავშირდა, თუმცა, აღნიშნულ ნომერს არ პასუხობდა. შემდეგ მოხდა სხვა ნომრიდან დაკავშირება. ნინო კაპანაძე მოვიდა სოციალური მომსახურების სააგენტოში, სადაც აღმოჩნდა, რომ სოციალურ დახმარებას იგი იღებდა ისან-სამგორის მისამართზე, სადაც 2 წლის წინ ცხოვრობდა და არ მომხადარა მისამართის შეცვლა. საჭირო იყო განცხადების დაწერა მისამართის შეცვლასთან დაკავშირებით, თუმცა, ნინო მალევე წავიდა, აღნიშნა, რომ ბავშვს ვერ აჩერებდა და მოვიდოდა მეორე დღეს. სოციალური მუშაკი მეორე დღესვე დაუკავშირდა მას, თუმცა, კვლავ უპასუხოდ დატოვა ზარი. ამის შემდეგ მოხდა უამრავი ტექსტური შეტყობინების დატოვება, რომ აუცილებელი იყო მისამართის შეცვლაზე განცხადების დაწერა და ამის შემდგომ გატარდებოდა რიგი ღონისძიებები მის დასახმარებლად. მიუხედავად მრავალი შეტყობინებისა, ნინო არ ცხადდებოდა სოციალურ სამსახურში. შესაბამისად, სოციალურმა მუშაკმა კვლავ განახორციელა ვიზიტი მისამართზე და განემარტა, რომ თუ არ მოვიდოდა სოციალურ სამსახურში და არ დაწერდა განცხადებას, შეუწყდებოდა სოციალური დახმარება. მეორე დღეს ნინო კაპანაძე გამოცხადდა სოციალური მომსახურების სააგენტოს გლდანი-ნაძალადევის სერვის ცენტრში, სადაც მას გაესაუბრნენ სოციალური მუშაკი და უფროსი სოციალური მუშაკი. მოხდა განმარტება იმისა, რომ განათლების შეზღუდვა იყო ბავშვის უფლებების შელახვა, ასევე ბავშვები ცხოვრობდნენ უსუფთაო და მოუწესრიგებელ გარემოში და მსგავს შემთხვევებში შესაძლებელი იყო მომხდარიყო ბავშვების ოჯახიდან გაყვანა, თუმცა ხდებოდა იმის გათვალისწინება, რომ ბავშვებს ჰქონდათ დედასთან პოზიტიური დამოკიდებულება, იყვნენ მასზე მიჯაჭვულები და გამომდინარე აქედან, სოციალური სამსახური ამ საკითხს იმ ეტაპისთვის არ განიხილავდა. მოხდა ნინოსთან ერთად გეგმის გაწერა, თუ რა ღონისძიებები გატარდებოდა. პირველ რიგში 2019 წლის 1 აგვისტოს ნინომ დაწერა განცხადება მისამართის შეცვლაზე, რათა იგი შეფასებულიყო ამჟამინდელ ფაქტობრივ საცხოვრებელ მისამართზე და დანიშვნოდა ფულადი სოციალური დახმარება. ოჯახის შეფასება მოხდა დაუყოვნებლივ, შემჭიდროებულ ვადებში და მათ ამჟამინდელი მონაცემებით ქულა მიენიჭებათ 2019 წლის 6 სექტემბერს. შემდგომ მისივე გადმოცემით,  გამოითხოვა ბავშვის დაბადების მოწმობები, რომლებიც დაკარგული ჰქონდათ და აუცილებელ გადასაჭრელ საკითხად რჩებოდა სკოლა და  საბავშვო ბაღი და  მიმართა განათლების რესურს ცენტრს, სადაც განცხადებით დააფიქსირა, რომ სურდა ბავშვის გადაყვანა  სკოლიდან და ასევე დაკარგული ერთი წლის ანაზღაურება. ამასთანავე მიმართა  საბავშვო ბაღს ბავშვების დარეგისტრირებასთან დაკავშირებით. აქვე აღსანიშნავია, რომ ნინოს აქტიურად ურეკავდნენ უცხოეთიდან ემიგრანტები, რომლებიც უგზავნიდნენ თანხას და ტანსაცმელს ბავშვებისთვის, რასაც ადასტურებენ ასევე მისი მეზობლებიც. ერთ-ერთი ასეთი გასაუბრება ემიგრანტთან მოხდა სოციალური მუშაკების თანდასწრებით. სოციალური მუშაკის მიერ ოჯახი ჩართული იქნა  კრიზისულ მდგომარეობაში მყოფი ბავშვიანი ოჯახების გადაუდებელი  დახმარების ქვეპროგრამაში ( მწვავე კრიზისით), რომლის ფარგლებშიც  ორ  კვირაში დაკმაყოფილებულ იქნა მაცივრითა და საკვები პროდუქტებით.  ასევე გეგმაში გაეწერა, რომ ახალი ქულის მინიჭების შემდეგ, ნინო დაწერდა განცხადებას  მიტოვების  რისკის ქვეშ მყოფ  ჯამრთელ ბავშვთა დღის ცენტრის ქვეპროგრამაში ჩართვაზე  და „ვორლდ ვიჟენის“ ერთჯერად დახმარებაზე. თავის მხრივ, ნინოსაც მიეცა რეკომენდაცია, რომ მაქსიმალურად მოეგვარებინა სახლის სანიტარულ-ჰიგიენური მდგომარეობა და მუდმივად ყოფილიყო სოციალურ მუშაკთან კომუნიკაციაში. ამასთანავე სოციალურმა მუშაკმა თეონა აბულაძემ  ნინოს  რამდენჯერმე   შესთავაზა  ფონდ“შემოქმედთან“ დაკავშირება, რომლებიც ბავშვებს უზრუნველყოფდნენ ტანსაცმლით და საკანცელარიო ნივთებით. აღნიშნულისათვის საჭირო იყო ნინო მისულიყო ფონდში, რათა პირადად  შეერჩია სასურველი ტანსაცმელი შვილებისათვის, რასაც დღემდე არ მოჰყოლია  რეგირება მისი მხრიდან.
ბოლო საუბარი სოციალურ მუშაკს თეონა აბულაძესა  და ნინო კაპანაძეს შორის  შედგა  ტელეფონის მეშვეობით 30/08/2019 წელს დილის საათებში, სადაც ნინომ აღნიშნა, რომ მას მიუტანეს მაცივარი და ჩაერიცხა თანხა საკვებისთის. აღნიშნულ პერიოდში ნინო მუშაობდა მცხეთაში, სწრაფი კვების ობიექტში მცხობელის დამხმარედ და დღიური ანაზღაურება შეადგენდა 25 ლარს. ამ პერიოდის მანძილზე ბავშვებთან რჩებოდა ნინოს უფროსი შვილი, რომელიც დაქორწინებულია და დროებით იყო დედასთან. საუბრისას ნინომ აღნიშნა, რომ სურდა წამოსვლა ამ სამსახურიდან, რადგან იყო გზის პრობლემა და უნდოდა ახალი სამსახურის მოძიება. სოციალურმა მუშაკმა შესთავაზა, რომ მოსულიყო სოციალური მომსახურების სააგენტოში და დარეგისტრირებულიყო ,,ვორქნეტზე“. 
[bookmark: _GoBack]დამატებით შეიძლება ითქვას, რომ მეზობლებისგან მოწოდებული ინფორმაციით, ნინოს ჰქონდა დახმარებები კერძო პირებისგან, უმეტესად, ემიგრანტებისგან, რომლებიც ურიცხავდნენ თანხას. ნინომ ასევე აღნიშნა, რომ 3 ტელევიზორი    (სამივე პლაზმური) და სარეცხი მანქანა შეუძინეს სხვადასხვა კერძო პირებმა და ფონდებმა. ასევე  მიიღო ამანათი უცხოეთიდან, სადაც ბავშვებისთის იყო ტანსაცმელი, რომ სკოლაში მოწესრიგებულები მისულიყვნენ. ასევე ელოდებოდა  თანხის ჩარიცხვას, რომ სახლისთვის მიენიჭებინა საკადასტრო კოდი, რომელსაც  ესაჭიროებოდა თანხა 15 ლარის ოდენობით, რათა შემდეგ მომხდარიყო  მისი დარეგისტრირება  ელ. ენერგიის  მიმღებ აბონენტად.
4. ირინა გაბინაშვილი   , რუსთავი
 ქვემო ქართლის სოციალური მომსახურების სამხარეო ცენტრის მიერ მოწოდებული   ინფორმაციით,  ირინა გაბინაშვილი   არის ექვსი შვილის დედა, აქედან სამი უკვე სრულწლოვანია. შოთა ჯოხაძე (დ/თ 16.06.1998წ; პ/ნ 35801131269), ვახტანგი გაბინაშვილი (დ/თ 12. 05. 2000წ; პ/ნ 35101134137), ნიკოლოზ გაბინაშვილი (დ/თ 10. 07. 2001წ; პ/ნ 35350003726),  ლუკა ბაირამაშვილი (დ/თ 24. 01. 2010წ; პ/ნ 12650002373), საბა ბაირამაშვილი  (დ/თ 14. 03. 2013წ; პ/ნ 01850026787), დემნა ბაირამაშვილი (დ/თ 25. 04. 2014წ; პ/ნ 01150056735),
       ოჯახი ჩართული იყო განათლების სამინისტროს პრევენციული დახმარების პროგრამაში, საიდანაც იღებდენენ ყოველთვიურ ფულად დახმარებას (მიიღეს აგრეთვე მატერიალური დახმარება: სამი საწოლი მატრასებით). მიუხედავად ამისა, ირინას უფროსი შვილები (იმ პერიოდში მხოლოდ სამი შვილი ჰყავდა) მოხვდნენ სახელმწიფოს მზრუნველობის ქვეშ: 2010 წლის იანვრიდან 2010 წლის დეკემბრამდე იმყოფებოდნენ რუსთავის ბ/სახლში, ჩარიცხვის მიზეზს წარმოადგენდა თავშესაფარის უქონლობა, ოჯახი ხშირად იცვლიდა საცხოვრებელს, რის გამოც ირღვეოდა ბავშვების უფლებები, ბავშვები არ დადიოდნენ სკოლაში, ეკონომიური გაჭირვების გამო ბავშვების ძირითადი საჭიროები ვერ კმაყოფილდებოდა.
         რუსთავის სოციალური მომსახურების ცენტრის დახმარებით ოჯახმა მიიღო ბინა და ჩაერთვნენ სიღარიბის დაძლევის პროგრამაში და მიიღეს   შესაბამისი  ფულადი დახმარება, განხორციელდა ბავშვების ფულადი რეინტეგრაცია და იმავ დროულად ჩაირიცხნენ დღის ცენტრის მომსახურებაშიც, ისარგებლეს 3 წლის განმავლობაში. 
    ამჟამად შოთა ჯოხაძე უკვე სრულწლოვანია, მას  აქვს თანდაყოლილი ნაზალურ–ფარინგეალური ანგიოფიბრომა, რის გამოც ერთი წლის განმავლობაში არასამთავრობო ორგანიზაციის დახმარებით მკურნალობის კურსს გადიოდა გერმანიაში. მიუხედავად სოციალური მუშაკის მხარდაჭერისა და თანადგომისა (მატერიალური და მორალური) რეინტეგრაცია ჩაიშალა და ვახტანგი და ნიკოლოზი კი 2016 წლის 1 აპრილიდან  გადაყვანილ იქნენ მცირე საოჯახო ტიპის სახლში. 
         ოჯახთან მუშაობის არაერთი წლის განმავლობაში ჩატარდა მთელი რიგი სამუშაო, როგორც ოჯახის გასაძლიერებლად, ასევე ბავშვების განვითარების ხელშესაწყობად. ოჯახი ცხოვრობდა ნაქირავებ ბინაში, არ ჰქონდა საკუთარი თავშესაფარი, რუსთავის სოციალური მომსახურების ცენტრის  ხელშეწყობით, ოჯახს გადაეცა  სამი ოთახი ბინა რუსთაველის 38–ში, რომელიც მოგვიანებით ქალაქის მერიამ  საკუთრებაში გადასცა. გაბინაშვილის ოჯახმა ბინა დაკარგა, ირინას ინფორმაციით, გაურკვეველი მიზეზებით დაგროვილი ვალების გამო. ოჯახს შუამდგომლობა გავუწიე ა/ო ,,ევრი ჩაილდის‘‘ დირექტორთან, მრომელმაც ოჯახს გამოუყო დაახლოებით 600 ლარი,  300 ლარი დაიხარჯა ბინის ქირის, ელექტროენერგიისა და ბუნებრივი აირის გადასახდელად, ხოლო 300 ლარით კი მცირეწლოვან ბავშვებს შევუძინეთ ,,პამპერსი‘‘ და მედიკამენტები. ერთ–ერთმა კერძო პიროვნებამ სურვილი გამოთქვა  დახარჯული ელექტროენერგიის საფასურის გადახდით დახმარებოდა ოჯახს, ის რამოდენიმე თვის განმავლობაში უხდიდათ  ელექტროენერგიის გადასახადს. ჩვენი რეკომენდაციის საუძველზე ფონდმა ,,იავნანამ‘‘ ოჯახს საჩუქრად გადასცა ტელევიზორი, მაცივარი და სარეცხის მანქანა, რომელიც დაალომბარდეს და დაკარგეს. ლუკა, საბა და დემნა სარგებლობდნენ კვების ვაუჩერით. ვახტანგის და ნიკოლოზს შევთავაზე უფასოდ რაგბის წრეზე სიარული, რაზეც უარი განაცხადეს. ქალაქის მერია  სადღესასწაულო დღეებში ოჯახს უმზადებს  საჩუქრებს. ასევე აძლევს მრავალშვილიანი ოჯახებისთვის განკუთვნილ  ყოველთვიურ ფულად დახმარებას. ოჯახს დახმარების ხელს უწვდიან სხვადასხვა არასამთავრობო ორგანიზაციებიც. 2014 წლის დეკემბერში ოჯახმა პრეზიდენტისგან მიიღო საჩუქარად 1400 ლარი, რითაც ირინამ ბავშვებს შეუძინა მობილური ტელეფონები, ნოუთბუქი, რომელიც დაალომბარდეს და დაკარგეს.  შეიძინეს აგრეთვე ზამთრის ჩასაცმელები. ხოლო 2015 წლის დეკემბერში კი პრეზიდენტისგან საჩუქრად მიიღეს როგორც ნივთები, ასევე თანხაც 560 ლარის ოდენობით. აღნიშნული თანხით იყიდეს ტელევიზორი, ბავშვებმა მობილური ტელეფონი, ასევე ჩასაცმელები და სასწავლო ნივთები, თუმცა მალე ტელეფონები ბავშვებს აღარ ჰქონდათ. ნიკოლოზს ასევე გავუწიე შუამდგომლობა კერძო სკოლა ,,რუსთველში‘‘ უფასოდ სწავლებაზე, სადაც რამოდენიმე თვე იარა. ვახტანგი ჩართული იყო ინკლუზიური განათლების პროგრამაში. რთული ქცევის გამო ვახტანგისთან მუშაობაში ჩართული იყო როგორც ქვემო ქართლის სამხარეო ცენტრის  ფსიქოლოგი, ასევე მე–16 სკოლის ფსიქოლოგიც. ლუკა, საბა და დემნა მეურვეობისა და  მზრუნველობის საბჭოს წევრის ინიციატივით ჩარიცხული იყვნენ საბავშვო ბაღში, საიდან მალე გამოვიდნენ. ირინა გაბინაშვილს შევთავაზეთ ლუკას  დღის ცენტრში ჩარიცხვა და მაგრამ განცხადებით არ მოგვმართა.  
         ოჯახი ჩართული იქნა კრიზისულ მდგომარეობაში მყოფი ბავშვიანი ოჯახების დახმარების ქვეპროგრამაში, საიდანაც  ოჯახს გადაეცა  პროდუქტები  და საწოლები (959, 28 ლარის ოდენობის) ამჟამად ირინა გაბინაშვილს ქვემო ქართლის სოციალური მომსახურების სამხარეო ცენტრში განმეორებით შემოტანილი აქვს განცხდება კრიზისულ მდგომარეობაში მყოფი ბავშვიანი ოჯახების დახმარების ქვეპროგრამაში ჩასართავად,  სადაც მოთხოვნილი აქვს პროდუქტი და  სარეცხი მანქანა. რაც შეეხება სამი არასრულწლოვანის (ლუკა ბაირამაშვილი, საბა, დემნა გაბინაშვილები) გადაყვანას  სახელმწიფო მზრუნველობის ქვეშ, ირინა გაბინაშვილი აცხადებს უარს, რაც დააფიქსირა განცხადებით.
         ამჟამად ოჯახი ჩართულია სოციალურად დაუცველი ოჯახების  მონაცემთა ერთიან  ბაზაში და  იღებს ფულად შემწეობას  400 ლარის ოდენობით (სარეიტინგო ქულაა 31 060). ასევე რუსთავის მუნიციპალიტეტის მერიიდან იღებს მრავალშვილიანი ოჯახებისთვის განკუთვნილ  ყოველთვიურ ფულად დახმარებას. ვახტანგი იმყოფება სამხედრო სამსახურში, ნიკოლოზიც ემზადება  სამხედრო სამსახურში წასასვლელად.
      ქვემო ქართლის სოციალური მომსახურების სამხარეო ცენტრი შესაძლებლობის ფარგლებში მუდმივად დახმარებას უწევს  ირინა გაბინაშვილის ოჯახს. 
  


